
VENDIM
Nr. 545, datë 29.7.2022

PËR TRANSFERIMIN NË FONDIN E PASURIVE TË PALUAJTSHME PËR
MBËSHTETJEN E INVESTIMEVE STRATEGJIKE DHE KALIMIN NË
PËRGJEGJËSI ADMINISTRIMI TË MINISTRISË SË FINANCAVE DHE

EKONOMISË TË PRONAVE TË PALUAJTSHME SHTETËRORE NË ZONËN
KADASTRALE 1739, BASHKIA HIMARË, PËR ZHVILLIMIN DHE REALIZIMIN

E PROJEKTIT INVESTUES STRATEGJIK “WHITE ROADS HOTEL”

Në mbështetje të nenit 100 të Kushtetutës, të nenit 13, të ligjit nr. 8743, datë 22.2.2001, “Për
pronat e paluajtshme të shtetit”, të ndryshuar, dhe të nenit 27, të ligjit nr. 55/2015, “Për
investimet strategjike në Republikën e Shqipërisë”, të ndryshuar, me propozimin e ministrit të
Financave dhe Ekonomisë, Këshilli i Ministrave

VENDOSI:
1. Transferimin në Fondin e Pasurive të Paluajtshme për Mbështetjen e Investimeve

Strategjike (FPPMIS) dhe kalimin në përgjegjësi administrimi të Ministrisë së Financave dhe
Ekonomisë të pronave të paluajtshme shtetërore në zonën kadastrale 1739, me numra pasurie
68/122, 5240/5 dhe 68/51/2, të llojit “truall”, sipërfaqe totale 9 157.2 (nëntë mijë e njëqind e
pesëdhjetë e shtatë pikë dy) m2, në pronësi “shtet”, me vendndodhje në Gjilekë, Bashkia Himarë,
sipas aneksit 1 dhe kartelave të pasurive, që i bashkëlidhen këtij vendimi.

2. Pasuritë e paluajtshme shtetërore, të përmendura në pikën 1 të këtij vendimi, vihen në
dispozicion për zhvillimin e realizimin e projektit investues strategjik “White Roads Hotel”, me
subjekt investues “White Roads Hotel” sh.p.k., me NUIS: M02407023J.

3. E drejta e përdorimit të pronës shtetërore me subjekt investues “White Roads Hotel” sh.p.k.,
me NUIS M02407023J, detyrimet e kushtet e përdorimit bazohen në vendimin nr. 1/6, datë
5.4.2022, të Komitetit të Investimeve Strategjike. Në kontratën e qirasë, që do të nënshkruhet
ndërmjet subjektit investues dhe ministrit të Financave dhe Ekonomisë, të parashikohen
kufizimet e sugjerimet e dhëna nga Agjencia Kombëtare e Zonave të Mbrojtura.

4. Aplikimi për leje/licenca/autorizime për realizimin e investimit strategjik “White Roads
Hotel” realizohet sipas legjislacionit të investimeve strategjike.

5. Ngarkohen Ministria e Financave dhe Ekonomisë, Agjencia Shqiptare e Zhvillimit të
Investimeve dhe Agjencia Shtetërore e Kadastrës për zbatimin e këtij vendimi.

Ky vendim hyn në fuqi menjëherë dhe botohet në Fletoren Zyrtare.
KRYEMINISTËR

Edi Rama

